
1998 წლის 18 ივნისი
ქ. თბილისი
ქ. ბერლინში საქართველოს საელჩოსათვის შენობების შეძენის შესახებ
გერმანიის ფედერაციულ რესპუბლიკაში, ქ. ბერლინში საქართველოს საელჩოსათვის შენობის შეძენის მიზნით: 

1. მიღებულ იქნეს საქართველოს საგარეო საქმეთა სამინისტროს წინადადება გერმანიის ფედერაციულ რესპუბლიკაში, ქ. ბერლინში საქართველოს საელჩოსათვის შენობისა და საელჩოს თანამშრომელთა ბინების შეძენის შესახებ. 

2. ქ. თბილისის მერიამ (ბ. შოშიტაიშვილი) და საქართველოს სახელმწიფო ქონების მართვის სამინისტრომ (ა. სილაგაძე) ფინანსთა სამინისტროსა (მ. ჭკუასელი) და იუსტიციის სამინისტროსთან (თ. ნინიძე) შეთანხმებით უზრუნველყოს თბილისში დ. აღმაშენებლის გამზ. №166-ში მდებარე შენობის პირდაპირი მიყიდვა და მიმდებარე მიწის ნაკვეთის დამაგრება საქართველოში გერმანიის ფედერაციული რესპუბლიკის საელჩოსათვის. 

3. ამონაგები თანხა ჩაირიცხოს გერმანიის ფედერაციულ რესპუბლიკაში საქართველოს საელჩოს ანგარიშზე ქ. ბერლინში საქართველოს საელჩოსათვის ადმინისტრაციული შენობისა და თანამშრომელთა ბინების შესაძენად. 

4. ეთხოვოს საქართველოს პარლამენტს გერმანიის ფედერაციული რესპუბლიკისათვის საელჩოს შენობის პირდაპირი მიყიდვისა და ამოგებული თანხით ქ. ბერლინში საქართველოს საელჩოსათვის შენობისა და საელჩოს თანამშრომელთათვის ბინების შეძენის ფინანსურ გარიგებათა შესაბამისად, „საქართველოს 1998 წლის სახელმწიფო ბიუჯეტის შესახებ" საქართველოს კანონში შეიტანოს ცვლილებები საქართველოს სახელმწიფო ბიუჯეტის შემოსავლისა და გასავლის ნაწილებში. 
5. გერმანიის ფედერაციული რესპუბლიკისათვის ქ. თბილისში საელჩოს შენობის მიყიდვის შემდეგ ქ. ბერლინში საქართველოს საელჩოს გადასვლამდე ქ. ბონში საქართველოს საელჩოს შენობის საიჯარო გადასახადი 1998 წლის ბოლომდე განხორციელდეს საქართველოს 1998 წლის სახელმწიფო ბიუჯეტით საგარეო-პოლიტიკური საქმიანობისათვის გათვალისწინებულ ასიგნებათა ფარგლებში. 

6. საქართველოს საგანგებო და სრულუფლებიანმა ელჩმა გერმანიის ფედერაციულ რესპუბლიკაში კონსტანტინე გაბაშვილმა განახორციელოს ქ. ბერლინში საქართველოს საელჩოს ადმინისტრაციული შენობისა და საელჩოს თანამშრომელთა ბინების საქართველოს საკუთრებაში შესყიდვის ღონისძიებანი. 

7. მიენიჭოს უფლებამოსილება საქართველოს საგანგებო და სრულუფლებიან ელჩს გერმანიის ფედერაციულ რესპუბლიკაში კონსტანტინე გაბაშვილს, რათა ხელი მოაწეროს ხელშეკრულებას გერმანიის ფედერაციულ რესპუბლიკაში საქართველოს საკუთრებაში უძრავი ქონების შეძენის შესახებ. 

	„1 პუნქტი მერიის მიერ გადაწყვეტილია"
საჭიროდ ვთვლით, რომ მესამე პუნქტი შეიცვალოს შემდეგი რედაქციით: „გერმანიის ფედერაციული რესპუბლიკისათვის საელჩოს შენობის მიყიდვის შემდეგ, გერმანიაში ქ.ბონიდან ქ.ბერლინში საელჩოს გადასვლამდე, ქ.ბონში საელჩოს შენობის საიჯარო გადასახადი 1998 წლის ბოლომდე განხორციელდეს საქართველოს 1998 წლის სახელმწიფო ბიუჯეტით საგარეო-პოლიტიკური საქმიანობისათვის გათვალისწინებულ ასიგნებათა ფარგლებში“
„საჭიროდ მიგვაჩნია გაერთიანდეს ბრძანებულების
მე-2 და მე-4 პუნქტები".
„შენიშვნები არ გააჩნია“.

